
GOUVÈNÈ HOCHUL SIYEN LEJISLASYON KI DEZIYEN U.S. ROUTE 20 KÒM 
"OTOWOUT MEDYA DONÈ NEW YORK"   

   
Lejislasyon (S.7620-A/A.9067-A) deziyen U.S. Route 20 kòm "Otowout Meday 

Donè New York"   
   

Yo pral deziyen anplis yon pòsyon sou U.S. Route 20 an kòm "Veteran Ameriken 
ki Andikape yo - Otowout Meday Donè New York"   

   
   

Gouvènè Kathy Hochul te siyen jodi a lejislasyon (S.7620-A/A.9067-A), ki deziyen U.S. 
Route 20 kòm "Otowout Meday Donè New York" (New York Medal of Honor Highway) 
epi yo pral deziyen yon pati nan U.S. Route 20 "Veteran Ameriken ki Andikape yo - 
Otowout Meday Donè New York".   
   
"Lè nou deziyen pòsyon U.S. Route 20 nou an kòm Otowout Meday Donè New York, n 
ap rantre nan yon efò atravè peyi pa nèf lòt gouvènman eta yo pou onore manm sèvis 
nou yo ki te reyalize pi wo nivo prestij", Gouvènè Hochul te deklare. "Lè nou angaje 
nan deziyasyon sa a, New York pral kapab onore 600 benefisyè li yo, youn ladan yo se 
sèl fanm benefisyè, ki se Doktè Mary Edwards Walker."   
   
U.S. Route 20 se youn nan pi gwo otowout nan peyi a, ki etann spti nan yon kot rive 
nan yon lòt ki konekte Newport, Oregon ak Boston, Massachusetts. Pandan kèk ane ki 
sot pase yo, plizyè gouvènman eta yo te pase lwa ki deziyen pati nan wout sa a kòm 
"Otowout Meday Donè". New York pami rès eta yo ki adopte lejislasyon ki swiv 
mouvman sa a.   
   
Senatè John Brooks te deklare, "Lejislasyon sa a ki te siyen jodi a pa Gouvènè 
Hochul pral ede konplete efò yo nan tout peyi a pou deziyen U.S. Highway 20, wout ki 
pi long nan nasyon nou an, kòm "Otowout Meday Donè". Kòm prezidan Komite Veteran 
an, li enpòtan pou mwen ke nou onore sila yo ki te resevwa dekorasyon militè ki pi 
prestijye nan nasyon nou an. Li apwopriye pou otowout Ameriken milti-eta sa a ki tise 
gwo nasyon nou an dedye ak moun ki te ale odela pou pwoteje ak sèvi peyi nou an. 
Mwen remèsye Gouvènè Hochul pou sipò san fay li nan onore veteran nou yo."  
   
Manm Asanble Didi Barrett te deklare, "Eta New York akeyi plis benefisyè Meday 
Donè - ki gen ladann sèl fanm benefisyè nan peyi a - pase nenpòt lòt eta. Se te privilèj 



mwen pou m prezante lwa sa a ki deziyen pòsyon U.S. Route 20 eta nou an kòm 
Otowout Meday Donè New York ki alnye New York ak eta yo soti nan yon kot rive nan 
yon lòt ki te rekonèt ewo Ameriken nou yo ak yon Otowout Meday Donè. Mwen 
remèsye Gouvènè Kathy Hochul dèske li siyen li an lwa jodi a."  

